
Seduta tat-18 ta' Jannar, 2008

Citazzjoni Numru. 400/2004

GasanMamo Insurance Limited (C3143) kif surrogata
fid-drittijiet ta’ I-assikurati taghha Simon Calleja u
Mario Deguara; u l-istess Simon Calleja u Mario
Deguara

Versus

Peter Muscat Scerri

F'din il-kawza l-atturi — li huma s-sidien ta’ zewg yachts i
saritihom hsara u l-assikuratur taghhom, geghdin ifittxu
ghad-danni ghax ighidu illi |-hsara saret bi htija tal-
konvenut.

|¢-Citazzjoni tghid illi fit-8 ta’ Settembru 2003 I-atturi
Calleja u Deguara kienu irmiggjati fil-bajja ta’ San Niklaw,
Kemmuna, bil-yachts taghhom li jisimhom Draco Topaz u
Free Time. ll-konvenut ukoll kien irmiggjat aktar ’il barra
fl-istess bajja bil-bastiment i jismu Onir.

Pagna 1 minn 5
Qrati tal-Gustizzja



Kopja Informali ta' Sentenza

Kmieni filghodu dakinhar tat-8 ta’ Settembru 2003 il-
bastiment tal-konvenut baga’ diehel go diversi yachts,
fosthom, dawk ta’ |-atturi, u ghamlilhom hafna hsara. Id-
danni b’kollox telghu ghal tmint elef u hamsa u sebghin
lira (Lm8,075) — tmintax-il elf, tmien mija u disa’ euro u
sitta u disghin eurocentezmu (€18,809.69) — magsumin
hekk: id-danni fil-yacht ta’ l-attur Calleja kienu ta’ elf,
hames mija u tmienja u tletin lira u sebgha u tletin
¢centezmu (Lm1,538.37) — tlitt elef, hames mija u tlieta u
tmenin euro u erbgha u erbghin eurocentezmu
(€3,583.44) — li minnhom is-socjeta assikuratri¢i attrici
hallset elf, erba’ mija u disgha u sebghin lira u sbatax-il
¢centezmu (Lm1,479.17) — tlitt elef, erba’ mija u hamsa u
erbghin euro u erbgha u hamsin euro¢entezmu
(€3,445.54) — u I|-bgija harighom [-attur Calleja; id-danni
fil-yacht ta’ I-attur Deguara kienu ta’ sitt elef erba’ mija u
sebgha u tletin lira (Lm6,437) — erbatax-il elf, disa’ mija u
erbgha u disghin euro u tmintax-il euro¢entezmu
(€14,994.18) — li minnhom is-socjeta assikuratrici attrici
harget hamest elef, disa’ mija u tnejn u sittin lira
(Lm5,962) — tlittax-il elf, tmien mija u sebgha u tmenin
euro u tnejn u sebghin eurocentezmu (€13,887.72) — waqt
illi Deguara hared mija u hamsa u sebghin lira (Lm175) —
erba’ mija u seba’ euro u erbgha u sittin euro¢entezmu
(€407.64).

Billi geghdin ighidu illi I-konvenut jahti ghall-kollizjonijiet li
ghamlu din il-hsara, izda ghalxejn sejhulu biex ihallas, I-
atturi fethu din il-kawza u geghdin jitolbu illi I-qorti:

1. tghid illi I-konvenut wahdu jahti ghall-in¢ident; u

2. ghalhekk tikkundanna lill-konvenut ihallas lill-atturi tmint
elef u hamsa u sebghin lira (Lm8,075) — tmintax-il elf,
tmien mija u disa’ euro u sitta u disghin euro¢entezmu
(€18,809.69).

Talbu wkoll I-imghax u l-ispejjez.

ll-konvenut ressaq I|-ec¢éezzjoni illi t-talbiet ta’ I-atturi
ghandhom jigu mic¢huda ghax l-in¢ident ma sehhx bi htija
tieghu izda minhabba fatturi illi hu ma kellu ebda kontroll
fughom.

[I-fatti sehhew hekk:

[l-yachts ta’ |-atturi kienu marbuta flimkien ma’ xi yachts
ohrajn — sebgha b’kollox — fil-parti ta’ ewwa tal-Bajja ta’
San Niklaw, bil-pruwa ankrata thares lejn barra u bil-

poppa lejn ix-xatt, marbuta mal-cable Ii jimmarka I-linja sa
fejn jistghu jidhlu I-béejje¢ tal-bahar, billi I-parti aktar il
gewwa tal-bajja hija ghall-ghawwiema.

[l-bastiment tal-konvenut, li huwa x'aktarx akbar, kien
ankrat xi nofs kilometru aktar il barra, lejn il-halq tal-bajja,
bil-poppa marbuta b’habel mal-blat fuq il-lemin hekk kif
thares il barra mnejn kienu l-atturi, u bil-pruwa ankrata
thares lejn in-nofs tal-bajja. Il-bastiment tal-konvenut kien
ankrat b’'mod illi I-pruwa tal-yachts ta’ |-atturi giet tipponta
lejn il-genb tieghu, kif muri fuq I-iskizz li gieghed fol. 134
tal-process.

Dawn il-bi¢ciet kollha kienu irmiggjati I-jum kollu tas-7 ta’
Settembru 2003. It-temp kien sabih u |-bahar kien kalm.
Matul il-lejl ta’ bejn is-7 u t-8 ta’ Settembru gamet
maltempata: bdiet taghmel hafna xita u sajetti, beda jqum
ir-rih u I-bahar kien xi ftit imc¢afcaf.

L-atturi hasbu biex jaraw illi I-irmigg kien tajjeb u sod. II-
konvenut ukoll ra illi I-irbit ta’ l-ankra kien illixka u I-
bastiment kien riesaq lejn il-blat. Billi I-bastiment kien
resaq lejn il-genb il-habel ta’ wara kien issikkat hafna. |II-
konvenut ghelhekk haseb biex jagta’ I-habel ta’ wara u
jtella’ I-katina ta’ I-ankra. lIl-habel qatghu izda I-katina flok
tellaghha harigha b’'mod Ii twalet flok gsaret, sakemm
harget kollha u I-bastiment baga’ bla ankra. Bla rbit, u billi
kellu zaqqu lejn ir-rih, il-bastiment gie mbottat il gewwa,
lejn il-yachts ta’ I-atturi. ll-konvenut gabbad il-makni biex
jipprova jimmanuvra, izda, ghalkemm il-bastiment tieghu
ghandu wkoll bow thrusters u ghalhekk huwa aktar
manuvrabbli, xorta baqa’ riesaq ’il gewwa.

Waqt illi l-atturi kienu geghdin jissikkaw I-irbit tal-yachts
taghhom raw il-bastiment tal-konvenut rieseq bil-genb
tieghu lejhom, u bdew ighajtu biex jigbdulu l-attenzjoni.
Lill-kkonvenut, izda, ma sehhlux |[i jevita I|-habta.
Ghalkemm bil-makni mixghula xorta ma ikkontrollax il-
bastiment tieghu u, anzi, bl-iskrun gabad I-ankri tal-yachts
I-ohra u beda jgebbidhom ’l isfel, tant illi kellhom ihollu I-
ankri biex ma ssirx aktar hsara. Fl-ahhar il-konvenut gata’
galbu illi jikkontrolla I-bastiment u ghalhekk hallieh il-lejl
kollu mistrieh fuq il-yachts ta’ I-atturi sakemm fil-ghodu,
meta t-temp ikkalma, giet I-ghajnuna u seta’ jiehu I-
bastiment Ghawdex.

[I-kwistjoni issa hi jekk il-konvenut jahtix ghal dak li gara:
l-atturi jghidu illi l-in¢ident sehh minhabba n-nuqgas ta’
hila tal-konvenut waqt illi I-konvenut ighid illi kollox gara
minhabba |-gawwa tar-rih, haga |li hu ma ghandu ebda
kontroll fugha.

Wara li gieset sew il-fatti relevanti, fosthom il-fatt illi kien
hemm distanza mhux hazin bejn fejn kien marbut il-
bastiment tal-konvenut u fejn kienu marbuta |-yachts ta’ |-
atturi, u I-fatt illi I-bastiment tal-konvenut hu armat ukoll
b’bow thrusters, b’mod illi I-konvenut kellu bizzejjed spazju
u manuvrabbilta biex jevita I-in¢ident li kieku gharaf
jingeda bil-mezzi li kellu b’aktar hila, il-qorti hija tal-fehma
illi I-konvenut tassew wera nuqqgas ta’ hila fil-mod kif saq
il-bastiment, u illi kien dan in-nuqqas ta’ hila, aktar milli I-
gilla tal-bahar u tar-rih, li wasslu ghall-inc¢ident.

ll-qorti ghalhekk tghid illi I-in¢ident sehh bi htija tal-
konvenut wahdu.

Ma saritx kontestazzjoni dwar il-quantum tad-danni, li
huwa wkoll gustifikat bid-dokumenti esebiti fil-process. |I-
gorti izda tosserva illi hemm zball matematiku fil-kalkolu
ta’ l-atturi: il-hsara fil-yacht ta’ |-attur Calleja kienet ta’ elf,
hames mija u tmienja u tletin lira u sebgha u tletin
¢centezmu (Lm1,538.37) — tlitt elef, hames mija u tlieta u
tmenin euro u erbgha u erbghin eurocentezmu
(€3,583.44) — u Il-hsara fil-yacht ta’ I-attur Deguara kienu
ta’ sitt elef erba’ mija u sebgha u tletin lira (Lm6,437) —
erbatax-il elf, disa’ mija u erbgha u disghin euro u tmintax-
il eurocentezmu (€14,994.18) — Ii jgibu total ta’ sebat elef,
disa’ mija u hamsa u sebghin lira u sebgha u tletin
¢centezmu (Lm7,975.37) — tmintax-il elf, hames mija u
sebgha u sebghin euro u tnejn u sittin euro¢entezmu
(€18,577.62) — mhux tmint elef u hamsa u sebghin lira
(Lm8,075) — tmintax-il elf, tmien mija u disa’ euro u sitta u
disghin euro¢entezmu (€18,809.69) — kif mitlub fic-
Citazzjoni.

[l-qorti ghalhekk, wara li tghid illi I-konvenut wahdu janti
ghall-in¢ident u tillikwida d-danni fis-somma ta’ sebat elef,
disa’ mija u hamsa u sebghin lira u sebgha u tletin
¢centezmu (Lm7,975.37) — tmintax-il elf, hames mija u
sebgha u sebghin euro u tnejn u sittin euro¢entezmu
(€18,577.62) — tikkundanna lill-konvenut ihallas lill-atturi

flimkien id-danni hekk likwidati, flimkien ma’ I-imghax u I-
ispejjez mitluba fi¢-¢iitazzjoni.

< Sentenza Finali >

